LO DIRE DE LAS NÒU VERTATS

(Tradicionau Lemosin – collecta B. Combi)

Dija me’n una : Lo solelh ràia mai que la luna !
Dija me’n doas : Un òme qu’a una testa e dos uelhs èspia per unas fenestras(1) !

[‘N òme qu’a ‘na testa e dos uelhs èspia per ‘n’ estras(1)!]
Dija me’n tres : Tres femnas que petan de bana ‘pelan(2) la mudada(3) pres la chabana !
Dija me’n quatre : Quatre ròdas se pòden pas ‘trapar sens que lo masset(4) pete !
Dija me’n cinc : Lo qu’a cinc chavaus dins l’estable a pas (gran) mestier de ‘nar d’a pè !
Dija me’n sieis : Sieis parelhs de buòus fan petar una còrda o es pas ben  fòrta !
Dija me’n set : Un òme qu’a set dròllas de maridar e que n’a ren per lur balhar, a ben nonmàs de s’esmajar !
Dija me’n uech : Un òme qu’a uech lards(5) dins la sau a ben per passar las festas de Nadau.
Dija me’n nòu : Sem nòu dins un liech, espiatz si sem plan plunhats !
Ladindondon Ladindondaina

Vira Caçairòla

Ieu sei dedins, tu ses defòra…
—————————————————————————————————

LAS NÒU VERTATS 

(Trad.Lengadòc.)

 Collecta D. Loddo dins « Racontes de la Montanha d’Angles » ( Auda)
Diga me’n una : E… lo solelh esclaira mai que la luna !
Diga me’n doas : La carn es totjorn pus mòla que l’òs !
Diga me’n tres : Un enfant de tres ans se’n pòt plan sortir se a vam(1) !
Diga me’n quatre : Un chaval plan selat e plan bridat pòt sautar los valats(2) !
Diga me’n cinc : La salsissa n’es pas estada jamai de bodin !
Diga me’n sièis : Una micha es pas un bescuèit !
Diga me’n sèt : I a sèt jorns a la setmana ; sièis per trabalhar e lo setième per se repausar !
Diga me’n uèit : Uèi es pas deman e deman serà pas uèi !
Diga me’n nòu : Lo qu’a nòu pòrcs a la sal n’a pas besonh de junar lo jorn de Nadal !

Les neufs vérités sont tirées du Conte des neuf vérités recueilli auprès de Lucie Pistre. Contes e racontes de la Montanha d'Anglès. Association LA TALVERA
Ce conte s'inscrit dans la tradition extrêmement répandue des parodies des Dix Commandements dictés par Dieu à Moïse sur le Mont Sinaï.
(1) Unas fenestras : una fenestra dobla.


(2) ‘Pelar : atirar


(3) Una mudada : un auratge


(4) Lo masset : lo chassís per la charreta


(5) Un lard : un  pòrc gras





(1) Aver vam : avoir de l’entrain


(2) Un valat : un fossat








